ඇමුණුම අංක 01
1. "සමෘද්ධි හරිත දයාද" ආදායම් උත්පාදන රුක්රෝපණ වැඩසටහන 2018
මෙම වැඩසටහන 2018 වර්ෂයේදී සමෘද්ධි ප්‍රතිලාභී පවුල් 125,000 සවිබල ගැන්වීම ඉලක්කය අනුව යමින් ක්‍රියාත්මක කරනු ලබන ආදායම් උත්පාදන වැඩසටහනකි. ඒ අනුව 2017 වර්ෂයේදී හා 2018.06.30 දක්වා කාලය තුළ සමෘද්ධි ප්‍රතිලාභී  පවුල් හා අඩු  ආදායම්ලාභී පවුල්වල සිදුවූ දරු උපත් නිමිති කරගෙන මෙම වැඩසටහන ක්‍රියාත්මක කරන ලෙස උපදෙස් දෙනු ලැබේ. 
ඒ අනුව 2017 වර්ෂයේ දරු උපත් සිදු වු පවුල් හා 2018.06.30 දක්වා දරු උපත් සිදුවීමට අපේක්ෂිත පවුල්  තෝරාගෙන එම පවුල් සතුව ඇති වගා කිරීමට සුදුසු භුමි ප්‍රමාණය මත පදනම්ව  දැවමය වටිනාකමක් හා ආර්ථිකමය වටිනාකමක් ඇති දිගුකාලීන පැල ලබාදීම මෙම වැඩසටහනින් අපේක්ෂා කෙරේ.  
ප්‍රතිලාභින් තෝරා ගැනීමේ නිර්ණායක
· 2017 වර්ෂයේ දරු උපතක් සිදු වු සමෘද්ධිලාභි පවුලක් හෝ අඩු ආදායම්ලාභි පවුලක් විම.
· 2018 වර්ෂයේ ජුනි 30 දක්වා දරු උපතක් සිදුවීමට අපේක්ෂිත සමෘද්ධි ලාභි පවුල් හෝ අඩු ආදායම්ලාභි පවුලක් විම.
· පැල වගා කිරීමට සුදුසු ඉඩමක් තිබීම හා එහි අයිතිය නිරවුල්ව ප්‍රතිලාභියා සතුවන බවට තහවුරු කර ගැනීම
· රෝපණය කිරීමට සුදුසු පැල ප්‍රමාණය හා සුදුසු පැල වර්ගය නිවැරදිව හදුනා ගැනීම.
· එම පැල ප්‍රමාණය වගා කිරීමට ප්‍රතිලාභියා දක්වන උනන්දුව හා කැපවීම
රෝපණය කිරීමට සුදුසු පැල  වර්ග
මේ සම්බන්ධව 2018.02.01 දිනැති අංක DSD/HO/7/SD/08/01/AP දරණ ලිපිය මගින් මේ වන විටත් දන්වා ඇති පරිදි මෙම වැඩසටහන යටතේ පහත සඳහන් පැල වර්ග ප්‍රතිලාභින්ට ලබාදීමට යෝජනා කරන අතර ඇතැම් දිස්ත්‍රික්කවල කලාපීය විෂමතා සහ දේශගුණික තත්ත්වයන් මත ඉහත  පැල වර්ග නුසුදුසු වන්නේ නම් පමණක් දිස්ත්‍රික්කයට සුදුසු පැල වර්ගය ( එක් පවුලකට දෙනු ලබන පැල ප්‍රමාණය ඉක්මවා නොයන පරිදි)  තෝරා ගත හැකිය. එම පැල ව්‍යාපෘතියේ මුලික ඉලක්ක අනුව අනාගතයේ දී ප්‍රතිලාභීන්ගේ ආදායම වැඩි කිරිමට හැකි වන අස්වැන්නක් ලබා ගත හැකි දිගු කාලීන පැල වර්ග විය යුතු අතර, කෙටිකාලීන පළතුරු, එළවළු හා විසිතුරු මල් වැනි පැල වර්ග කිසිසේතම ඇතුලත් නොවිය යුතුය.
පැල වර්ගය

ප්‍රතිපාදන වෙන් කිරිම
ඉහත කී  ලිපිය මගින් සමෘද්ධි සංවර්ධන දෙපාර්තමේන්තුවේ සමාජ ආරක්ෂණ අංශය විසින් 2017 වර්ෂයේ දරු උපත්වලට කරන ලද ගෙවිම් පදනම් කරගෙන ලබාදී ඇති තොරතුරු අනුව  සහ 2018 වර්ෂයේ ජුනි 30 දක්වා සිදු වේයැයි අපේක්ෂිත දරු උපත් සැලකිල්ලට ගෙන ඉලක්ක ගත සංඛ්‍යාව සඳහන් කර ඇත. කෙසේ වුවද එක් එක් දිස්ත්‍රික්ක වල මේ වනවිට හඳුනාගෙන ඇති ඉලක්ක පවුල් සංඛ්‍යාව සැලකිල්ලට ගනිමින් ප්‍රතිපාදන වෙන්කරනු ලැබේ. ( මෙහිදී පවුලක සිදුවූ ඔනෑම දරු උපතක් සැලකිල්ලට ගත හැකිය.) ඔබ දිස්ත්‍රික්කය මගින් නිවැරදිව හඳුනාගනු ලබන අවශ්‍යතා ලේඛනය පදනම් කරගෙන පමණක් මුදල් නිදහස් කරනු ලබන  අතර මෙම අවශ්‍යතා ලේඛනය අදාල නිර්ණායක අනුගමනය කරමින් ඉතා වගකීමෙන් සකස් කරන ලෙස දන්වමි. තව ද ඔබ දිස්ත්‍රික්කයේ අදාල නිර්ණායක අනුව සුදුසුකම් ලබන ප්‍රතිලාභීන් නොවේ නම් ඒ බව නොපමාව දන්වන ලෙස ද වැඩිදුරටත් දන්වමි.
ප්‍රතිලාභින් සඳහා අවශ්‍ය පැල ප්‍රමාණය හඳුනා ගැනිමෙන් පසු ඔබගේ දිස්ත්‍රික්කය තුළ පවතින නිර්දේශිත පැල තවාන් කරුවන්ගෙන් හෝ රාජ්‍ය ආයතන වලින් මිල දි ගන්නා  ප්‍රමිතියෙන් උසස් අදාළ නිලධාරින් විසින් සහතික කරන ලද පැල පමණක් ප්‍රතිලාභින්ට ලබාදිය යුතුය. සැම ප්‍රතිලාභියෙකු සඳහාම පැල 25 ක්ම ලබාදීම අත්‍යවශ්‍ය නොවන අතර ඔහුගේ කැමැත්ත හා ඉඩමේ ප්‍රමාණය සැලකිල්ලට ගෙන ඊට අනුකූල පැල ප්‍රමාණය පමණක් ලබාදිය හැකිය.
වැඩසටහන ක්‍රියාත්මක කිරිමේ වගකීම හා කාල රාමුව
වැඩසටහන ක්‍රියාත්මක කිරිමේ වගකීම හා කාල රාමුව ඇමුණුම් අංක 01.A හා දැක්වෙන අතර ඒ අනුව නියමිත කාල සීමාව තුළ අදාල පරිදි කටයුතු කළ යුතුය. 
මෙම වැඩසටහන සාර්ථක කරගැනීම සඳහා ඔබ සියලුදෙනාගේ කැපවීම අපේක්ෂා කරමි. අදාල නිර්ණායකවලට පටහැනිලෙස ප්‍රතිලාභීන් තෝරා ගැනීම හා පැල ප්‍රමාණය තීරණය කිරීම කිසිදු අවස්ථාවක සිදු නොකළ යුතු අතර ඒ සම්බන්ධව මනා විමසිලිමත් බවකින් හා වගකීමකින් යුතුව අඛණ්ඩ පසු විපරමකින් යුතුව අදාල නිලධාරින් කටයුතු කිරීම අපේක්ෂා කෙරේ.

